 Хафизова Резида Фердинантовна 
Актаныш муниципаль районы 
Киров урта гомуми белем бирү мәктәбе 

география укытучысы.
                Тема: Татарстан елгалары.

Максат: 

1) – Татарстан елгаларының үзенчәлеген үзләштерү;

      -белемнәрне ныгыту һәм тирәнәйтү өчен татар халкының табигать    турындагы    белемнәрен куллану;

      -елгаларның картада бирелүен үзләштерү;

      -елгаларның географик урыннарын картадан өйрәнү;

2) -Татарстан елгаларын чагыштыру;

3) -экологик һәм эстетик тәрбия бирү;

      -халык педагогикасы элементларын куллану;

Җиһаз: дәреслек Ә.С.Тайсин, “География Актанышского района” Р.З.Имамова,  компьютер, проектор, Татарстанның физик картасы, контурлы карта.

Дәрес барышы.
I.Оештыру өлеше. 
Татарстан географиясе буенча тупланган кадәр белемнәрне искә төшереп үтик. 

- ТАСС Р кайчан төзелә? (1920 ел, 27 май)

- Т Р нинди территорияләр чикли?

- Т Р мәйданы? (68 мең кв. км.)

- Т Рның беренче президенты кем?

- Ничәнче елда сайлана? (1991, 12 июнь)

- Т Р символлары? (герб, флаг, гимн)

- Т Р нинди тигезлеккә урнашкан? (Рус яки Кч. Европа.)

- Рельфы нинди? (дулкын сыман тигезлекле)

- Татарстан җир өсте калкулыкларын һәм түбәнлеген атарга? (Идел буе, Идел аръягы түбәнлеге, Бөгелмә-Бәләбәй калкулыгы.) 

- Карст күренеше, шуышма, дюна күренешләренә аңлатма бирергә;

- нефть, битум нәрсә ул?

- гипс, ангидрит, акбур нәрсә ул?
II.Төп өлеш. 

1). Туган ягым минем-туган йортым.

      Шундый иркен синдә сулавы,

      Тау битләрең тулы яшел үлән,

   Челтерәп ага чишмә сулары.

    Матур синең җәйге таңнарың,

    Рәхәт синең язгы җилләрең, 

    Шундый ямьле синең җирләрең!

2).Мин өч төрле яшәү урыны тәкъдим итсәм, сез шуның  кайсын сайлар идегез. 

- сазлык;

- дала;

- елга буе; 

Ни өчен? Укучы җавапларын тыңлау.

Дөньядагы иң кыйммәтле минерал? (Су)  Су турында укучылар фикере.

Кеше көненә 2-3 л су эчә, ә бу су  чиста  булырга тиеш; Су-ул төрле матдәләр эремәсе, искиткеч эреткеч,  118 химик элементның 73 е суда бар.

 “Сусыз җиргә йорт корма, утсыз җиргә ил корма”, диелә татар халык мәкалендә.

Бу мәкальнең мәгънәсен аңлатыйк әле?(укучыларның төрле фикерләрен анализлау).

Табышмак әйтәм, тыңлыйк әле?
   Башы –тауда, 

   Аягы-диңгездә.   (Елга)

   Ай китте дә ел китте,

   Кичә- көндез юл китте;

   Ни юлы өзелмәде,

   Ни үзе өзелмәде.(Елга)

 Табышмаклар  нәрсәгә бәйле булды инде? (Суга, елгага)

· Димәк, бүгенге дәрестә сүз нәрсә турында булачак? Татарстан елгалары турында. (Дәфтәргә тема, число язабыз).

· Нинди елгалар беләсез?

-    5 зур елга:        Волга - Идел

                               Кама - Чулман

                               Вятка - Нократ

                               Белая-  Агыйдел

                               Ик -      Ык

-1000 ләгән вак елга: Зөя (Свияга); Сөн, Зәй, Казансу, Актай, Бизнә; Чирмешән; һ.б.

- Үзебезнең җирлек елгаларын да әйтик әле? Актаныш территориясе буенча агучы елгалар: Агыйдел, Сөн, Баҗана, Бизяды, Терпеле, Шәбез, Ык.

-Әйтелгән елгаларны картадан күрсәтү.
Физминутка.- Сулыш алу күнегүләре. (түбәгә эленгән кошларга өрү).

Аруны бетерү.- (борын белән сүз язу;)

Күзләрене ял иттерү. (күзне кысып, йомып-йомып алу.)

        Дәресне дәвам итәбез.

Татарстан-мул сулы республика. Ә бу нәрсәгә бәйле? 

· геологик төзелешенә; рельефына, климатына бәйле.

Татарстан елгаларына нинди туену хас?

· катнаш туену хас. (яңгыр суы, кар суы, җир асты сулары.)

Татарстан елгаларының режимы нинди?

· ноябрьдә боз белән каплана, апрельдә боздан арчыла. Яз көне ташый, җәй һәм кышын саега.

III. Укучыларга алдан ук елгалар турында мәгълүмат туплап, чыгыш ясарга әзерләнергә бирелгән иде. Аларны тыңлыйк.

Сүз укучыларга бирелә.                                     

Елгалары турында  мәгълүмат тыңлаганнан соң  шигырьләр укыла мәкальләр әйтелә.  
 “ Идел бит ул үткәнебез,

            Ул бит безнең киләчәк,

            Оныкларга моңыбызны                          

            Чал Идел җиткерәчәк.                                                                                    

       Идел бит ул үткәнебез.

       Идел безнең моңлы җыр,

       Болгарлардан Казаныма 

       Илтә торган олы юл”.                                                  

“Идел суын бер эчкән, янә бер эчми калмас”.

“Идел суы буйлары-бәрәкәтле җир”һ.б.

  Идел турында видеофильм карау. Татар халык көе “Идел”җыры башкарыла.                                                 
 Сусаклагычлар турында да искә төшереп үтик әле? (укучыларның җаваплары тыңлана)  

Татарстан елгаларындагы эре сусаклагычлар?

Куйбышев (Идел-Кама), Түбән-Кама .

IV. Дәреслек белән эш. Тема ахырындагы сорауларга җавап бирү.

      Кроссворд чишү.

      Йомгаклау сораулары бирү. Нәрсәгә өйрәндегез? Үзегез өчен нинди кызыклы мәгълүматлар алдыгыз? Бүгенге дәрестә нәрсә ошады, нәрсә ошамады? 
Татарстан контурына елгаларны төшерү.

 Бүгенге дәрестә үзегезгә нинди билгеләр куйдыгыз?


-Билге кую.


-Өй эше. Контурлы картага елгаларны төшереп бетерергә 

           1 төркем. Актаныш территориясе буенча агучы елгалар буенча кроссворд;

           2 төркем. Тема буенча сөйләргә әзерләнергә.

